
La ciudadana y el ciudadano
que queremos

Propicia la vida
en democracia 

comprendiendo los 
procesos históricos

y sociales. 

Se reconoce como 
persona valiosa y se 

identifica con su 
cultura en diferentes 

contextos.

Desarrolla procesos
autónomos de aprendizaje.

Gestiona 
proyectos de 
manera ética.

Comprende y 
aprecia la dimensión 
espiritual y religiosa.

Interpreta la 
realidad y toma 
decisiones con 
conocimientos 
matemáticos.

Se comunica en su 
lengua materna, 

en castellano como 
segunda lengua y 

en inglés como 
lengua extranjera.

Practica una vida 
activa y saludable.

Indaga y comprende 
el mundo natural y 
artificial utilizando 

conocimientos 
científicos en diálogo 
con saberes locales.

Aprecia manifestaciones 
artístico-culturales y crea 

proyectos de arte.

Aprovecha 
responsablemente 

las tecnologías.

Perfil de
egreso

El 22 de julio de 2002, los representantes de las 

organizaciones políticas, religiosas, del Gobierno 

y de la sociedad civil firmaron el compromiso 

de trabajar, todos, para conseguir el bienestar y 

desarrollo del país. Este compromiso es el Acuerdo 

Nacional. 

El Acuerdo persigue cuatro objetivos 

fundamentales. Para alcanzarlos, todos los 

peruanos de buena voluntad tenemos, desde el 

lugar que ocupemos o el rol que desempeñemos, 

el deber y la responsabilidad de decidir, ejecutar, 

vigilar o defender los compromisos asumidos. 

Estos son tan importantes que serán respetados 

como políticas permanentes para el futuro. 

Por esta razón, como niños, niñas, adolescentes o 

adultos, ya sea como estudiantes o trabajadores, 

debemos promover y fortalecer acciones que 

garanticen el cumplimiento de esos cuatro 

objetivos que son los siguientes:

1. Democracia y Estado de Derecho
La justicia, la paz y el desarrollo que necesitamos 

los peruanos sólo se pueden dar si conseguimos 

una verdadera democracia. El compromiso del 

Acuerdo Nacional es garantizar una sociedad 

en la que los derechos son respetados y los 

ciudadanos viven seguros y expresan con 

libertad sus opiniones a partir del diálogo abierto 

y enriquecedor; decidiendo lo mejor para el país.

2. Equidad y Justicia Social
Para poder construir nuestra democracia, es 

necesario que cada una de las personas que 

conformamos esta sociedad, nos sintamos parte 

de ella. Con este fin, el Acuerdo promoverá el 

acceso a las oportunidades económicas, sociales, 

culturales y políticas. Todos los peruanos tenemos 

derecho a un empleo digno, a una educación de 

calidad, a una salud integral, a un lugar para vivir. 

Así, alcanzaremos el desarrollo pleno.

3. Competitividad del País
Para afianzar la economía, el Acuerdo 

se compromete a fomentar el espíritu de 

competitividad en las empresas, es decir, 

mejorar la calidad de los productos y servicios, 

asegurar el acceso a la formalización de las 

pequeñas empresas y sumar esfuerzos para 

fomentar la colocación de nuestros productos 

en los mercados internacionales.

4. Estado Eficiente, Transparente y 
Descentralizado
Es de vital importancia que el Estado cumpla 

con sus obligaciones de manera eficiente y 

transparente para ponerse al servicio de todos 

los peruanos. El Acuerdo se compromete a 

modernizar la administración pública, desarrollar 

instrumentos que eliminen la corrupción o     el uso 

indebido del poder. Asimismo, descentralizar el 

poder y la economía para asegurar que el Estado 

sirva a todos los peruanos sin excepción. Mediante 

el Acuerdo Nacional nos comprometemos a 

desarrollar maneras de controlar el cumplimiento 

de estas políticas de Estado, a brindar apoyo 

y difundir constantemente sus acciones a la 

sociedad en general.

Peokin yoia

Axeai bake ainbo itan benbo:

“Ninkakananti - Korobawa” riki yoyo ati kirika 
matobiribi shinantaanan aká. Jameranra 
meskó wishabo jake, non jemankoxon meskó 
tee akaiboki iká, natobo: yomerati, yoina 
iamax namiati, yoabo banati, yoabo biti iamax 
ati, xobo ati, yobin ati iamax yoina bachi biti, 
yoman timati iamax xewati itan raonmetibo. 

Ja wishabotibira non onan shinan itan non 
axebo jaskaribi wetsa jonibaon onanaboribi 
min merai kai. 

Ja wishabo ikainra jake yoyo akin jakoankin 
min ninkanon ixon aká teebo, mibé axeai 
ainbo itan benbo, min axeamis ainbo iamax 
benbo betanra min ati atipanke, jaskaribi min 
anibo itan min papashokobo yokabokin.

Min keen ipain riki “Ninkakananti - korobawa”. 

¡Jakoni axewe!

Baritia napora yomerakanai kikin icha, jawetianki manxanbo 
paronko iamax iaman boai non oinai ja iki icha yapa jaketian 
boi. Jaskarain moa noa benxokatai non samatai, oxe 
minkoketian nonti non wasten koshba akai yapabo onontima 
kopi.

Yomerati
Tee ati

11
a

c

b

Ribojo oinwe, wisha yoyo awe itan yoiwe.

Yomerati yoiabomeranoaxra ea axeai1
1 Ribojobo oinwe itan mibé axeaibo betan yoyo iwe. Nato 

yokabo yoiboira mia itipanke.

a.	 ¿Jaweshaman yoi ikarin nato ribojobo?

b.	 ¿Ja ribojobo oinxonki, yomeratiki min jawe yoiti atipana?

ch. ¿Jawe jawekiboki min rarebobaon akai yomeramabi itan 
moa yomerakin?

e.	 ¿Jawekeskaakin yomerakanaiboki min oinai?

2

3

Ribojobo oinxon, min kirikain yokabo yoiwe.

Min jemanki jawe jawekibaon yomerakanai ixon jato yokawe. 
Min kirikain wishawe.

	 ¿Jawe akiki ribojoain jonibo ikanai? 

	 ¿Jawe jawekibaonki yomerakanai?

	 ¿Tsoabaonki yomerai?

2Yoyo anon awe

1

2

Wishá yoyo akamatianbi, ribojo itan wishakan jane oinwe, 
jainxon min kirikain yoka yoiwe.

Mibé axeaibo betan nato yokabomeranoax yoyo iwe.

	 ¿Jawekeskarin wame ixonki min onana?

	 ¿Wetsatianboki min yoyo aka iki wameki ika wishá?

Paromea bebon jakoinra yapa

a.	 ¿Min shinanaki jawe yoi ika iki nato wishá?

b.	 ¿Jawe kopiki jaskara min shinanai? Kimisha shinan 
wishawe.

ch. Nato ribojoain, ¿jawe joibomein min merai kai?

3 Rama, nato wishá yoyo awe. 

Paromea bebon jakoinra yapa

Wame riki wiso itan baikonyamai jenen jaa yapa, nato ianman 
itan bai koshiorama paronbo. Non merati atinpake Okaya 
paron jain shipibobaon yomerainko.

Ja riki bebon jakoinra yapa akin jatibi nato netenxon 
onankana pia noeshan iketian.

Nato yapa riki kikin ani, jawen nenkera 5 iamax 6 mitoro 
nokoti atipanke.

Jawen xakara meskó ikai, iti atipanke panshin joshintani itan 
pené; jawen jinpan itan jawen baxka iki bakeshoko jawen 
bero jaskaribi.

Jawen jana riki chorish itan xaxa, janra waste iamax chitari 
xakiti iki. Jainoaxribi, jawen xaká itan tepoko iki teotiati.

Ramatianbora, shipibo jonibobaon wame yomerakanai 
maronoxon itanribi meskoaxon pinoxon: beteanxon, 
tashianka paranta neniya, xoixon, kawaxon. Kikin jakon riki ja 
jawekia jan non yoramea jawekibo noa koshiaxonai kopi.

4 Yoyo aka pekao, wishain yokatabo merawe itan min kirikain 
wishawe.

5 Chitebo min kirikain awe itan wishawe jawekiki yoyo ikai wishá 
tsama ikainkobo.

	 ¿Jawerin wame itan jaweranoaki 
non merati atipana?

	 ¿Jawekeskarin wamen xaká itan 
jawen jana?

	 ¿Jawetio anirin?

	 ¿Jawekeskarin jawen jana?

	 ¿Jaweaxonboki shipibo jonibaon 
wame jawekiai?

Jisábo iki nekebi 
jaskara non oina, 

westiora joni, yoina 
iamax jaweki. Iti 
atipanke raisa 

jishtibires ointi. 

Minki 
onana 

jashaman 
yoi ika, 

noa yoiai 
jaskati ika 
jatibi nato 
wishain.

Wishá 
tsama 1
Wishá 
tsama 2
Wishá 
tsama 3
Wishá 
tsama 4
Wishá 
tsama 5
Wishá 
tsama 6

Jaweranoaki non wame merati 
atipana ixon yoia.

Chité seneanka pekao, yoyo awe nato wishá.

Jawekeskaborin jawen xaká, jawen 
jinpan itan jawen baxka ixon yoia.

6 Ramara, nato yoká yoixon, wisha jakishaman ika shinanxon 
min yoiti jake.

7

8

Mibé axeaibo betan yoyo iwe itan tsinkixon yokabo yoiwe.

Mia axeaboki shinamewe.

¿Jawekishamanki nato wishá ikai?

Jan aka: ¿Jaweati kirika wishamein iki?

Yoyo awe itan min kirikain nato yokabo yoiwe:

a.	 ¿Atibireski ika min tee akabo? ¿Jawe kopi?

b.	 ¿Jawekeska atikomaboki min mera? ¿Jawekeskaxonki min aka?

Yokabo yoinoxon min ati jake:
1.	 Bakish aibata kirika oinribakin.

2.	 Wisha tsamaboki jaweki ikai ixon yoyo awe.

3.	 Ja yoka yoiai nenkema joibo benawe.

¿Jaweati wishá ikain ribojo 
akamein iki?

¿Min jisáki min yoyo aka kikin 
jakon iki? ¿Jawe kopi?

Min jemamea paro iamax ianmamea 
westiora yapan jisá jato yoiwe. Min kirikain 

wishawe.

3Wetsa joniboki iká yoyo anon awé

1 Wetsa jonibaon yomerai onanoxon yoyo anon iwé.

Kandozi jonibora jake Distrito Pastaza 
ikainko ja riki Provincia Daten Marañon ikain, 

región Loreto main.

Ihuaki yomerai kandozi joni

Ihuaki riki Lagarto Iankiri 
iká kandozi jema ikain 
jaa. Rama netera ianman 
kaxon oinke kikin manxan 
icha, jain shinanai icha 
yapa yomerai kai.

Ihuaki riki westiora joni 
boo wisoshaman bero 
maxkoshoko itan manshin, 
kebí wirishoko itan rekin pextin. Ja oinxon non onanti iki 
betonkoain mewinsya.

Ja riki jawen nia keyá, jawen yora rapanistani, raoxtani 
yoraya, witaxbo itan ponyanbo nenke. 

Ihuaki riki kikin koshi shinanya, rayá itan mecha. Janra yapa 
bexon yoxan itan yosishoko jonibo meniai. Jaskakinra, 
jawen bakebo shinanya iti jato axeai. Jawen jemanxon jan 
akai jaweki mawákanai joni.

2

3

Min kirikain yokabo yoiwe.

Mibé axeaibo betan yoyo iwe itan tsinkixon yokabo kirikain 
yoikanwe.

a.	 ¿Jaweranoki Ihuaki jaa?

b.	 ¿Jawenki Ihuaki shinamai yomerakin icha bei kai?

ch.	¿Jawekeska oinxonki non Ihuaki onanti iki?

e.	 ¿Jawekishamanki nato wishá yoyo ikai?

i.	 ¿Jan akatonin, jaweati akamein iki nato kirika wishakin?

b

¿Min jisaki min 
ja yoyo aka 

kikin jakon iki? 
¿Jawe kopi?

Manuelninra yoiai wetsabo akinax 
noa ikai jakoinra joni baneti. ¿Min 
shinanki manuelnin yoia shinan 

jakon iki? ¿Jawe kopi?

¿Jaweati wishá 
ikain ribojo 
akamein iki?

Banati
Tee ati

22
a

c

b

Jarake rabekeska mai jain banati; mapó mai itan mashi mai. 
Manamanra jake mapó mai itan jenen mapoainko riki mashi 
mai itan chawá mai. Nato maiboriki kikin jakon jain banati.
Wainko kamatianbi papabo itan yosibo wastenpari raskikanai 
jan jakoma yoinabo okeati kopi jainxon yokatai nii ibobo.

Ribojo oinwe, wisha yoyo awe itan yoiwe.

2

3

Ribojobo oinxon min kirikain yokabo yoiwe.

Min jeman jaskaakin banakanai jato yokawe. Min kirikain 
wishawe.

Banati yoiabomeranoax ea axeai1
1 Ribojo oinwe jainoax mibé axeaibo betan yoyo iwe. Nato 

yokabo yoiboira mia itipanke.

	 ¿Jaweakiki jonibo ikanai nato ribojobo ikainko? 

	 ¿Jawe jawekibaonki banakanai?

	 ¿Tsoaboki banatiain ikanai?

	 ¿Jawe yoaboki banakanai?

a.	 ¿Jaweki ikashamanrin nato ribojobo?

b.	 ¿Ja ribojobo oinxonki, jawe min yoiti atipana banatiboki?

ch. ¿Jaweki min rarebobaon akai banai kamatianbi?

e.	 Min jeman, ¿tsoaboki banatiain ikanai?

1

2

3

Wishá yoyo akamatianbi, wishakan jane oinwe itan yoyo awe, 
jainxon min kirikain yokabo yoiwe.

Mibé axeaibo betan yoyo iwe nato yokabo yoiboi.

Min jeman jaskara jawekibaon banakanai jato yokawe. 
Min kirikain wishawe.

2Yoyo anon awe

	 ¿Mashintari isáshokoki maton onana?

	 ¿Wetsatianboki min winoni yoia yoyo aka iki?

Mashintari isáshoko itan yoa berobo

a.	 ¿Jawe yoi ikamein iki nato wishá?

b.	 ¿Tsoabo ikamein iki nato winoni ikainko?

ch. ¿Jawemein winoti kai nato winoni yoia ikainko?

4 Rama, nato wishá yoyo awe. 

Mashintari isáshoko itan yoa berobo

Moatianronki, Shipibo jonibo ipaonike 
yoabo banati onama, jawekiapaokanike 
niimeranoa janbixbi xoxoa yobinbores. 
Ja binoxon ipaokanike iorai basii ochoo 
kachio iketian jaton bakebo itan jaton 
rarebo potabaini.

Westiora neteronki ika iki mashintari 
isáshokoki westiora ainboki yoimeti 
jaskaxonki aka iki westiora xontako 
nokokin; ja xontako ika iki yoman toro aki jaskaxon jawen saweti 
chopa ati kopi. Ja isáshokonronki yokata iki ja xontako: ¿Xontako 
minki moa pia? Jan yoia iki: akama, nokon papabora yobin benai 
kachio westiora oxe boibakana iki, nokon poishokobo koirani 
baneta riki ea.

Isáshokon yoia iki, mia en axeabanon jaskaakin xeki xeati ati, 
menia iki berobo jan banati. Jaskaxonronki isáshokon manxan 
chopa kakaka iki akax yakata iki jawen witax rabé ninibaini, 
jainxon yoia iki: nato jiwin nokon witax rishkiwe; ikaxbi ja 
xontakonin rishkia iki koshinmashoko, jainxon isáshokonin 
yoiriba iki:- rakeyamawe, min ea koshimashoko rishkiara 
berobo pakeyamai nokon witaxmeax, onsatanyamawe minra ea 
jakomakin atima iki, jaskaketian rabinyamakainxon xontakonin 
koshinshaman rishkia mana iki, xeki, poroto, santira itan wetsa  
berobo icha saa ika iki.

Jainxon Shipibo jonibaon onana iki jaskaxon wai ati itan berobo 
banati jaskaxon icha yobinbo banakana iki jaton wainko jaskatax 
jawekiatinin itima kopi.

Jan pikoa: Chonon Kate

5 Yoyo aka pekao, min kirikain nato yokabo yoiwe.

6

7

Joi yoi ika onanoxon, oinwe nato nachitebo itan yoyo 
awe rekena itan ja pekao ika yoia joibo.

Rama, moa min onanyama joi jaskaaxon meraxon onanti 
onana pekao min kirikain ja yokatabo wishawe.

a.	 ¿Moatianki shipibobaon jawebo 
jawekiapaokani?

b.	 ¿Jawekiki mashintari yoimeta iki? 

ch. ¿Jaweakia iki xontakonin icha 
berobo manti kopi?

Joi akamabi

...shipibobaonra 
onanyama 
ipaonike 
jaskaxon banati, 
jawekiapaokanike 
yobinbores

yobin benai kax 
basipaokanike nii 
meranbopari kati 
iketian.

niimea

Onanyama joi Joi akapekao

Niimea, riki: niimeranoax janbix xoxoa tson banamabi.

Ja joi yoi ikabo meranoxonra min ati jake:

1.	 Jawetiakinbires yoia joibo iamax wishá 
yoyo awe.

2.	 Wishainko ika joi tawishwe ja oinxon 
shinanti.

3.	 Shinanwe, onanyama joi ikamabi itan ja 
pekao itina.

¿Jawe yoirin yoman toro ati iki? ¿Jawe yoirin ja banati ikai joi?

Jatibi winoni yoianinra 
jaskatax jaweki peokotabo 
noa onamakasai (axebo, 

moatian iikiranabo, 
paro, nii, yomerati, itan 

wetsaboribi).

¿Min shinanaki jawe kopi xontako 
mashintari isáshokon icha bero 
menia iki? Yoiwe min ninkata.

¿Jaweki min yoiti atipana 
mashintarin isáshoko aka 

jaweki? ¿Jawe kopi?

¿Jawerato wetsa winoni 
yoia banatiki ikaki min 

onana? Jato yoiwe.

Westiora winoni yoia banatiki 
ika min onana yoiwe, min 

jemankoniax ika. Min kirikain 
wishawe.

8

9

Mibé axeaibo betan yoyo iwe itan tsinkixon yokabo yoiwe.

Mia axeaboki shinamewe.

a.	 ¿Min tee akin jisaki atibires ika min wishá yoyo aka pekao? 
¿Jawe kopi?

b.	 ¿Jawekeska atikomaboki min nokoa? ¿Jawekeskaxonki min aká?

Yoyo axon nato yokabo min kirikain wishawe:

3
1 Wetsa jonibaon banai onanoxon yoyo anon awé.

Lambayeke riki westiora jema norte ikainko 
jainoabora teekanai aros, xeki itan peiya itan 

taponya yoabo banai.

Wetsa joniboki iká yoyo anon awé

Lambayeque ikainxon aros banakani

Lambayeque ikainxonra, aros 
banati peokotai baritian ja oxe 
kikinshama bari koshi iketian. 
Ja jakoinra banati onanti iki 
mankoa kikini joaketian.

Banamatianbira, makinabaon 
jakoankin mai chirinai. Ja 
janribi akanai iki rakatoro janra 
jawen kenshobaon mai chirinai jainxon maseneai jaskaa 
masenenshaman baneti kopi.

Ja aka pekaora, wai anichashaman iketian akanai mai mashí, 
akin basicha. Jaskara mai mechá itan wacho banetai.

Jawetianki moa mai jakon itan chawa iki, jatian akanai aros 
bero main masá akin xoxoti kopi. 

Jainxonribi ja wain teetaibaon akai jain xoxoai mai raonkin, 
jaskatax jakonax aniti kopi itan wetsa xoxo banaboribi aniti 
itan jaskatax bimiti kopi. Jainoaxribi, koirankanai jakoma 
xenabaon banabo jakomatima kopi.

2

3

4

Min kirikain yokabo yoiwe.

Nato wishá ikainoa joi chibankin, nachite ikain wishawe min 
kirikain itan jawe yoiki ikai ja joibo ixon.

Shinanxon min kirikameran yoiwe.

¿Jawe yoi ikarin 
mashí akai 

ika joi?

¿Jawe yoi ikarin 
xoxoai ika joi?

¿Jawe yoi ikarin 
mai raonti iki 

ika joi?

¿Lambayeque 
jonibaon 

banaikeskaribirin 
min jeman 
banakanai?

¿Min shinanaki 
kikin jakon iki 

ja min yoyo aka 
wishá? ¿Jawe 

kopi?

b

a.	 ¿Jawekeskatianki wain teetai jonibaon banakanai Lambayeke 
ikainxon? ¿Jawe kopi?

b.	 ¿Lambayeque wain teetaibaonamein jaweati jakon iki rakatoro?

ch. ¿Jawenmein imai aros bero xoxomakin?

e.	 ¿Jaweki winotai wain tetaibaon aros xoxoainko mai raonkana?

i.	 ¿Jawekishamanki yoyo ikai nato wishá?

Joi akamabi

...mai pari 
benxoakanai 
maquinaninbo...

...jawen 
kenshobaon akai 
mai chirinkin, 
jainxon mai 
maseneankai jan 
chirinaiton.

rakatoro

Onanyama joi Joi akapekao

Rakatoro riki: westiora makina rabé toro chipania jan mai chirinai 
itan maseneankai.

Xobo ati
Tee ati

33
a

c

b

Xobo akinra shipibo-Konibo jonibaon akai baritia napo. Xobo 
ati yosi onan itan jawen rarebobaon akai yoikin jaweranoki 
xoboai kai ixon, ikaxbi, yokapariai ja jiwi rastonbo itan 
chorisbo jaskatax xobo ishton payotima kopi.

Ribojo oinwe, wisha yoyo awe itan yoiwe.

Xobo ati yoiabomeranoaxra ea axeai1

2

3

Ribojobo oinbokin yokabo min kirikain yoiwe.

Min rarebobo yokawe jawe wetsa axeboki jaa xobo koshi itan 
ishton payotima kopi. Min kirikain wishawe.

1 Ribojobo oinwe itan mibé axeaibo betan yoyo iwe. Nato 
yokabo yoiboira mia itipanke.

	 ¿Jawe akiki ikanai nato jonibo? 

	 ¿Jaweranomein ikanai? ¿Jawe kopi?

	 ¿Tsoaboki xobo akanainko ikanai?

a.	 ¿Jawekishaman ikarin nato ribojobo?

b.	 ¿Ribojoainxon, jaweki min yoiti atipana xobo atiki?

ch. ¿Jawe jawekiboki jonibaon xobo akamatian itan moa aka 
pekao akanai?

1

2

Wishá yoyo akamabi, ribojo oinwe itan ja jonibaon yoiai. Ja 
pekao min kirikain wishawe yoka yoiabo.

Mibé axeaibo betan yoyo iwe nato yokabo oinax.

2Yoyo anon awe

	 ¿Minki onana min jemanxon xoboakanaibo? Yoiwe.

	 ¿Miaki onankasai jawekeskaxonki xobo akanai ixon?

a.	 ¿Min shinanaki jaweki ika iki nato wishá?

b.	 ¿Jawe shinanbomein yoiai nato wishá ikain? 

ch. ¿Ja ribojo betan wishakan janeki jawekeskarain 
mepia iki?

e.	 ¿Jaweati akanamein iki nato kirika wishakin?

¡Pei petsoskanai jaskaxon 
xobo xewati kopi!

3 Nato wishá yoyo axon oinwe reken min shinan betan 
oinbekonwe.

Jan xobo ati jawekibo

Moatianra xobobo iká iki jepe pei itan xebon pei akana, 
jaskaribi akatikanai niimeran ika jiwibaon, non niikan akai noa 
jaskarabo menikin jakopira non yokatai itanribi non nii ibobo 
non irake akai.

Ja xobo ati jawekibo noa jain jaa mai ikainxon atibiri non iti 
matsishaman iti kopi.

Ramatian ichaira jiwi akaibaon keyoai xoboati jiwibo itan 
xebon peibo ochoma yamake. Jaskaribi, rata xobo akanabi 
jakomatani iki noa jainko, kikin bari koshi iketian tanti joax 
yakatikoma xana, itikomatani itanribi iora kopí.

¿Jawekeskaaxonki non jato akinti iki jakiribi jan xobo ati 
jawekibo jayati kopi?

4 Yoyo aka pekao, wishainoa yoka yoiabo meraxon min kirikain 
wishawe.

5

6

Wisha ikainoa noa yoiaibo merawe itan shinan seneanti 
maxkatabo seneanwe.

Moa yoia nachite ikainoa oinxon, yoiwe.

a.	 ¿Jawe jan ati jawekibaonki moatian xobo apaokani?

b.	 Ramatian, ¿jawe kopiki non main jaa jawekiabaonbiribi 
ayamakanai?

ch. ¿Min oinaki jakon iki xoboyati? ¿Jawe kopi?

e.	 ¿Jawe kopi wisharin nato wishá?

¿Jawekeskatiki peokotai 
nato wishá? Wishawe peokotai shinanbo.

¿Jawe shinanaborin ja 
abokanainko?

Wishawe ja abokanai 
shinanbo.

¿Jawekeskarainki keyotai 
nato wishá?

Jaskaraton keyotai shinanbo 
wishawe.

	 ¿Jaweki  ikarin nato wishá?

	 ¿Jaweratorin jakishaman shinana ika nato wishakan yoia?

	 ¿Jawe esekanki keyotai nato wishá?

Shinan yoiti wishakanra noa onamai meskó 
joibo westiora jaweki yoikin.

Jan aka: ¿Jawe kopi wishamein iki nato wishá?

7

8

Yoyo iwe mibé axeaibo betan itan tsinkixon yokabo yoikanwe.

Mia axeaboki shinanwe.

Yoyo awe itan yokabo yoiwe min kirikain:

¿Jaweki min yoiti 
atipana jaskaxon 
xobo akanai noa 

jonibaon?

¿Min oinaki 
kikin jakon iki 

onanti jaskakin 
xoboakanai?¿Jawe 

kopi?

a.	 ¿Atibreski iká ja bebón jakoinra shinan merati?

b.	 ¿Atibres iki iká yoyo aká pekao teebo ati? 
¿Jawe kopi?

ch. ¿Jawe akastimaki maton nokoa itan jawekeskaxonki 
maton benxoa?

Yoita jawekeskaxonki min 
rarebaon xobo akai. Min 

kirikain wishawe.

3Wetsa joniboki iká yoyo anon awé

1 Wetsa jonibaon xobo akai onanoxon yoyo anon akanwe.

Urosbo riki wetsa join yoyo ikai jonibo, jabora 
jakana iki Puno jema ikain Titicaca ian ikaori.

Nasi toxbatai itan uros jonibaon xobo akanai

Nasi toxbatai itan uros 
jonibaon xobo atira iti jake 
nato jaweki: pasan ewa, nato 
iki Titicaca ianman jaa. Pasan 
ewa, jenenko xoxoai Titicaca 
ianman.

Nasi toxbatai anoxonra, 
rekenpari tsinkiwe pasan 
ewa taxo iamax tapon. Jainxon, kataxon nexawe ani pextin 
ikaikaman itan jiwiki nishin nexai. Ja aka pekao, pasan ewa 
taxo koskinki tipinai maikeska kexto itan chorish itiakin.

Jaskakin ja nasi chorish axon min atipanke moa xobo akin 
peokin. Jaskanoxon, rekenpari pasan ewa taxo katotai. 
Jainxon, jaskaxon rabé simana baríankai.

Chibamakin, kanobo tipinxon jaki pasan ewa taxobo 
jawen rewirishkiri rekatoai, ikaxbi senenain rabé pekatakin 
rekatoai. Senentiain, xobo napanxon metsá ayonai.

2

3

Min kirikain wishawe.

Mibé axeaibo betan yoyo iwe itan tsinkixon min kirikain 
wishawe yoka yoiabo.

a.	 ¿Jawe jawekibaonki nasi toxbata akanai?

b.	 ¿Jawepariki urosbaon xobo akamabi ati ja?

ch. ¿Ja kimisha wisha tsamá joi ikainki jaweshaman yoiai?

e.	 ¿Uros jonibaonki xobo keyotiain jawe akanai?

i.	 ¿Jaweratorin ja wishá jakishaman yoyo ikai?

b

¿Urosbaon nasi 
toxbatain xobo 

akanainkoki jawe 
mia axea?

¿Jaweki min yoiti 
atipana jaskaaxon 

urosbaon jaton 
xobo akai?

¿Urosbaon xobo akai 
itan noa jonibaon 

xobo akanai jaweki 
ika min oina 
wetsaresibi?

Tee ati

44
a

c

b

Yoman timati itan wetsa jawekibo xewatira ati iki baritian itan 
jenetian, oi beyamaitian. Yoman timati itan wetsa jawekibo 
xewati iki non axé jishtimai itan jan shipibo jonibo oinmemai. 
Nato ati jaweki iki ainbobaona, bake ainbobo jaton titaibakeax 
oinax itan tanaboi axeti jaweki. Jaara ati iki niimeranoa 
jawekibaon, metsaira keneya timabo itan xewabo pikobokin.

Yoman timati itan 
jawekibo xewati

Ribojo oinwe, wisha yoyo awe itan yoiwe.

1

2

3

Min kirikain nato yokabo wishawe, ribojoain min oinakeska.

Min rarebobo yokawe jawekeskaxonboki akanai waxmen 
yomanxon timakin. Min kirikain wishawe.

1 Ribojobo oinwe itan mibé axeaibo betan jaki yoyo iwe. 
Nato yokabo yoiboira mia itipanke.

	 ¿Jawe akiki ikanai nato ainbobo ja ribojoain? 

	 ¿Jawebaonki waxmen toro akanai?

	 ¿Tsoaborin ja yoman timaibo?

a.	 ¿Jawekeskabokin akaiki min oina ja yoman timati anoxon?

b.	 ¿Jawekeskaxonki yoman ati waxmen pokokanai?

ch. ¿Jawekeskarainxoboki yoman timakanai? Yoiwe.

Yoman timati itan wetsa jawekibo xewati 
yoiabomeranoaxra ea axeai

2Yoyo anon awe

1

2

Kirika yoyo akamatianbi, wishá oinwe itan min kirikain yoiwe. 

Mibé axeaibo betan yoyo iwe nato yokabo ikainoax.

	 ¿Jaweatimein ja wishá non yoyo aki kai?

	 ¿Wetsatianboki min yoyo aka iki neskara wishá? Yoiwe.

a.	 ¿Jawekeska wishaki en yoyo aki kai? 
¿Jawekeskaxonki miin onana?

b.	 ¿Maton shinanaki jaweati noa keeni kai?

ch. ¿Neskara wishaboki maton oina iki? ¿Jawerano?

Waxmen timati

Rekenpari, rarebobo tsinkitai 
jawekeska chopaki non bake 
ainbo iamax benbo bake axonti 
iki ixon shinani. 

Tariati timakin peokanai benbo 
bake axonti itan chitonti ainbo 
axonti. Meskó Kenebo akanai; 
maya kene ainbaona itan xao 
kené benbona.

Moa timakin keyoxon 
meskókeska jisákan beroakin 
metsayonkanai ja xababo ikain.

Senentiain, moa akanai ja bake 
ainbo iamax benbo sawekin.

Waxmen timabo
Jainxon, waxmen yoman 
meskóakin pokoabo oinai ja 
mabanxon timati kopi. 

Ja pekao, manon pokoai kene 
jishtishaman iti kopi, yamekiri patsatai 
choshiketian iamax manxanketian 
kekexai itan nakexai ja chopa. Jaskarain 
nato chopabo iki ikonshaman jakon, 
metsá oin ointi jisashaman, moatian 
onan shinanbo jain xewakata kopi.

Yo
m

an
 ti

m
am

at
ia

n
M

oa
 ti

m
ak

in
Yo

m
an

 ti
m

a 
pe

ka
o

3 Nato wishá yoyo axonra reken nokon shinan en yoiana betan 
en oinbekonai.

Rekenpari, rarebobo tsinkitai 
jawekeska chopaki non bake 
ainbo iamax benbo bake axonti 
iki ixon shinani. 

Tariati timakin peokanai benbo 
bake axonti itan chitonti ainbo 
axonti. Meskó kenebo akanai; 
mayá kené ainbaona itan xao 
kené benbona.

Moa timakin keyoxon 
meskókeska jisákan beroakin 
metsayonkanai ja xababo ikain.

Senentiain, moa akanai ja bake 
ainbo iamax benbon sawekin.

Waxmen timabo

Jainxon, waxmen yoman 
meskóakin pokoabo oinai ja 
mabanxon timati kopi. 

Ja pekao, manon pokoai kené 
jishtishaman iti kopi, yamekiri patsatai 
choshiketian iamax manxanketian 
kekexai itan nakexai ja chopa. Jaskarain 
nato chopabo iki ikonshaman jakon, 
metsá oin ointi jisashaman, moatian 
onan shinanbo jain xewakata kopi.

Yo
m

an
 ti

m

at

n
M

m

m

 ti
m

o

4 Yoyo aka pekao, wishá ikainoa yokabo yoia merawe jainxon 
min kirikain wishawe.

5 Westiora nachite awe min kirikain winota jawekibo jakoankin 
joyonti kopi itan joi maxkatabo bochoanoxon.

a.	 ¿Jawe joiboki non wishá ikain merai?

b.	 ¿Jawe kopiki nato wishakan jane ”Waxmen timabo” ika iki?

ch. Nato wishá ikain, ¿jawekeska kenéki akanai ainbobaon 
saweti?

e.	 Nato wishakana ikain, ¿Jawekeska chopaki benbon saweai?

Yoman 
timamatian

Rekenpari, rarebobo tsinkitai jawekeska 
chopaki timai ixon onani
Jainxon...

Peokanai...

Ja pekao...

Keyoxon...

Senentiain...

Moa 
timakin

Yoman tima 
pekao

Westiora jaskaakin 
ati wishakanra 

tsinkiai jaskaakin 
tee ati shinanbo.

Nato joibo, rekenpari, 
jainxon, ja pekao, itan 
senentiain, jaabo riki 
noa shinan mepinmai 

joibo jakoankin ja winota 
jawekibo ja wishá ikainoa 

non yoiti akinai.

Jan aka: ¿Jaweati akamein iki nato wishá wishakin?

6

7

Mibé axeaibo betan yoyo iwe itan tsinkixon yokabo yoikanwe.

Mia axeaboki shinamewe.

¿Jaweki non ati 
iki jaskaakin ati 

yoiabaon iamax ja 
chibanti yoiabaon? 
Jakoankin yoiwe.

¿Jawe kopiki 
kikinbires jakon 

iki ja jaskaakin ati 
wishá chibanti?

¿Nato 
wishakamein jawe 

jakon yoiai?

a.	 ¿Atibireski ika kirika yoyo aka pekao min teebo aká? ¿Jaweki 
min pontekastimai?

b.	 ¿Jawe jawekibaonki mia akina yoyo axon ninkati? 
¿Jawekeskaxonki min ponteti iki?

Yoiwe jawekeskaxonki payati 
xewati iki iamax berobo 
keonxon teoti ati iki. Min 

kirikain wishawe.

3
1 Wetsa jonibaon yoman timai onanoxon yoyo anon akanwe.

Wetsa joniboki iká yoyo anon awé

Ayacucho riki jainkayaxon chopa 
kewebo akai jema akin Perú ikainxon 
yoikanai. Ja chopa itan wetsa jaweki 
akaibo iki Wari jonibaon axeya, 
jabo iki xewati itan keweati menin 
jenexonkanabo.

Ayacucho jonibaon keweai onanti iki meskó jisashamanbo 
oinxon. Jatiribibaon akai jawen xobonkoxon wetsabaon, 
wainkoxon ovejabo koiranyanan.

Metsaakin keweatira jaton rareboibakeax axekanai. Ja teera 
akanai akas akasshamankin, koiranbokin itan kerasmayamakin.

Keweai itan wetsa jawekibo akai Ayacucho jonibaonra, meskó 
jawekibo akanai, natobo, meskó pisha, misa pepoti, tepiti, 
chinexeti, xobo chiké metsaatibo itan wetsaboribi. 

Neskara teebora akai benbobaon; ikaxbi, non meraribiti 
atipanke neskara tee akaibo ainbobires. Chopaakin seneanxon, 
peokanai jaskaakin ishton ati topobo karton xatekin iamax non 
ati atipanke pinobo, penpenbo itan xabinbo.

Ja yomanbo jan keweakanai riki pokokana niimeranoa jiwibaon 
iamax nawabaon pokotinin.

En: chrome-extension://efaidnbmnnnibpcajpcglclefindmkaj/https://sitio.unnoba.edu.ar/wp-content/
uploads/2020/05/clase-10-Taller-de-Bordados-del-Mundo.pdf

Ayacuchonkonia kewebo

2

3

4

Min kirikain yoiwe. 

Westiora nachite awe min kirikain itan joi maxkata bochoawe: 
Jaweki ja joi tsamabo ikain yoiai.

Mibé axeaibo betan yoyo iwe jainoax tsinkixon yokabo 
yoikanwe maton kirikain.

a.	 ¿Jawekeskakinki Ayacucho jema yoikanai?

b.	 ¿Jawerato axeyarin Ayacucho jonibo?

b

Wishá 
tsama 1

Wishá 
tsama 2

Wishá 
tsama 3

Wishá 
tsama 4

Yoirai jainkayaxon chopa kewebo akai jema 
akin Perú ikainxon yoikanai.

 ¿Min oinaki jakon 
iki nato meskó 

kené akin tanakin 
jenetima? ¿Jawe 

kopi?

¿Jaweranoki min 
merai quechua 
jonibaon non 

akaikeskaribiakin 
yoman timai?

Min oinaki jakon iki wetsa 
jonibaon yoman timakanai 

onanti. ¿Jawe kopi? Noa yoita.

Yoa biti iamax ati
Tee ati

55
a

c

b

Shipibo-Konibo jonibaonra akai yoabo tsekakin bari 
pikotamabi. Ja yoa bikanaibo riki natobo: paranta, atsa, santira, 
tama, aros, chikiraya, naranxa, mankoa bimi itan wetsaboribi. 
Paranta xatexon akanai, ja ani texkanbo jaton noiya rarebobo 
meniti yoikin. Ramabiribi akanai reken tepikota satanketian 
maroti bokin ja banetabo jawekiakanai jain jaa jonibo betan.

Ribojo oinwe, wisha yoyo awe itan jaki yoyo iwe.

Yoa biti iamax ati yoiabomeranoaxra 
ea axeai1

2

3

Yokabo min kirikain wishawe, ribojobaon yoiaikeska oinxon.

Jato yokawe jawekeskaxonki yoa bikanai min jemanxon. 
Min kirikain wishawe.

1 Ribojobo oinwe itan mibé axeaibo betan yoyo iwe. Nato yokobo 
yoiboira mia itipanke.

	 ¿Ribojobo ikainki jawe aki ikanai jonibo?

	 ¿Jawebaonki akanai yoa bikin iamax tsekakin? 

	 ¿Tsoaborin jain ja yoa biaibo iamax tsekaibo?

a.	 ¿Jaweshamanki ja ribojobaon yoiai?

b.	 ¿Ja ribojobo oinxonki, jawe min yoiti atipana yoa bitiboki?

ch. ¿Jawe jawekiboki akanai jawen rarebo betan yoa biamatian itan 
ja moa yoa bikin?

e.	 ¿Jawe yoaboki bikanai shipibo-konibo jonibaon?

2Yoyo anon awe

1

2

Wishá yoyo akamatianbi, ribojo itan wishakan jane oinwe, 
jainxon min kirikain yokabo yoiwe.

Mibé axeaibo betan yoyo iwe nato yokabo ikainoax.

	 ¿Jawekeskakin yoa bitiboki min onana?

	 ¿Wetsatianboki min yoyo aka iki yoa bitiki ika wishá?

Yoa akí iamax bii koirameti

a.	 ¿Jawe yoi ikamein iki nato wishá? ¿Jawe kopi?

b.	 Nato ribojoain, ¿Jawe yoi joibomein min merai kai?

ch. ¿Jawe joibo yoyo aki kaiki min shinanai nato wishá 
ikain? ¿Jawe kopiki min jaskara shinanai?

YOA AKÍ IAMAX BII 
KOIRAMETI

Jakon riki paranta bikin itan 
atsa mexakin  jatibi onan 

shinanbo min onanti.

3 Rama, nato wishá yoyo awe. 

YOA AKÍ IAMAX BII 
KOIRAMETI

Jakon riki paranta bikin itan 
atsa mexakin  jatibi onan 

shinanbo min onanti.

Jaskaakin jakoankin 
yoa biti esébo.

Paranta texteti

Non rarebobo yokati iki jakomaboki namayama ixon.

Toyabo katima iki yoa bitinko itan bakebo tsinimatima iki, 
ishtoi isimenaketian.

Paranta pei xatekin non oinboti jake shinakoxo itan binaki 
yama ixon. 

Paranta satan onanoxonra, non oinai jawen raston itan jawen 
reboshoko iti jake wiso.

Atsa mexati

Non rarebobo yokati iki jakomaboki namayama ixon.

Bakebo tsinimatima iki, ishtoi isimenaketian yoa bitinko.

Atsa mexakin non ointi jake ja naman mai ikainki bona poto 
yama ixon.

Moa atsa tapona onanoxon non ointi jake mai toxata itan 
matota jawen tapon ikain.

“Namaxon onanwe jakoma jaweki winóti”

Iti atipanke yoa 
bitinkonia noa ronon 

natexon reteti atipanke 
retemis rono ixon.

Ja iki ja mawakan kaya 
yoa bitinko ikasai, 

jaweratonki jaskara 
namata jakoma niwe 

biax isinti atipanke yoa 
bitinkoniax.

Iti atipanke tsonki 
jakoma namata janra 
jakonma joi ninkatai 
jawen rarebobo yoa 

bitinkonia bonan tekaa 
iamax nashiaitian iwin 

chachia.

Ainbonin namaketian 
wainkonia wanin moxa 

jamatai.
Jonin jawen rarebo 
mawata namatai.

Ainboni namatai 
jawen xobo chicho 
chopa kexei yakata.

4 Yoyo aka pekao, ja wishá ikainoa yoka yoia nókoxon min 
kirikain wishawe. 

5 Westiora nachite kirikain awe itan wishawe kexkeaxon jaskaakin 
paranta biti itan atsa mexati joibo ointi.

a.	 Nato wishá ikain, ¿jawemein iki namaketian ainbo betan ixon 
moxa jamata?

b.	 ¿Jawekeska namakanki noa yoiai jakoma joibo ninkati?

ch. ¿Jawe jawekiboki non bakebo ointi yoiai atsa mexatiainxon?

Jaa iamax jaweki jaskara 
jisaribi.
Westiora iamax rabé 
jawekinin jawen jisákeskaribi, 
iti atipanke jawekibo, jonibo, 
yoinabo, jaskaribi shinanbo. 

Jaa iamax jaweki wetsaresibi.
Jawen jisá, jawen raisa 
iamax jawen ika, jawen akai 
jaweki, iti atipanke westiora 
joni, yoina iamax jaweki 
wetsakeskama wetsaresibi.

Jaskara jisábo

Shinanwe nato:

Jan aka: ¿Jaweati akamein iki nato wishá wishakin?

Wetsaresibibo

Ja rabébiain yoa bitinko 
namaxon min onanti jake.

Paranta binoxon min oina 
iti jake jawen pei ikain 
shinakoxo iamax bina naa, 
jatian atsa mexanoxon min 
oina iti jake mai ikain bona 
potoki yama ixon.

Jaskara jisábo Wetsaresibibo

ITEM 44 INT COMUNICA 3RO PRIM SHIPIBO KONIBO.indd   45ITEM 44 INT COMUNICA 3RO PRIM SHIPIBO KONIBO.indd   45 25/09/2023   13:31:2725/09/2023   13:31:27



46

6

7

Mibé axeaibo betan yoyo iwe itan tsinkixon yokabo yoiwe.

Noa axeaboki shinamenon ikanwe.
Yoyo axon nato yokabo min kirikain wishawe:

a.	 ¿Min tee akin jisáki atibires iamax atikomaki ika? ¿Jawe kopi?

b.	 ¿Jawekeska atikomaboki min nokoa? ¿Jawekeskaxonki min aká?

¿Min oinaki kikin jakon iki nato 
wishakamea joibo? ¿Jawe kopi?

Jorge onankasai jaweboki 
yoa bitinko non onanti ja 

ixon ¿Jawerato wishá tsama 
ikainoaki non ati atipana?

¿Jaweati akámein 
iki ribojo ja wishá 

ikain?

Tama itan poroto banatiain ja 
jisabo itan wetsaresibi ikaibo 
yoiwe. Ja pekao, min kirikain 

wishawe.

1 Wetsa jonibaon yoa biai iamax akai onanoxon yoyo anon awé.

3

Yine jonibora jake Okaya paron, Madre de 
Dios, Loreto itan Cusco, jainbora ikanai.

Wetsa joniboki iká yoyo anon awé

Kankan tsekamatianbi, Yine jonibaon 
tsoabi yoiamai kankan tsekai bokanai 
itan nii ibopari yokakanai, meskó 
jakonma jawekibo winonaketian.

Tsekati nete, rarebobo benxokatai itan 
bokanai jaton tasábo, xeatibo, jaskaribi 
jan teeti jawekibo bokanai. 

Yine jonibo kankan tsekanox manatai, non yoiti atipanke 
jawen peibo, jawen bimibo itan jawetio ani. Jaskaribiakin 
oinkanai jawen xoxobo, xabaaketanti jake jakoma jawekibaon 
tekanaketian.

Kankan tseka pekao, non rarebobo itan nobé raenanaibo chaniai 
kankan kokoti.

Jakon jaweki riki banati itan tsekati noa wain meniai yoabo. 
Jaskarainxon jemamea jonibaon meskoaxon jawekiakanai.

Jan aka: Leonardo Piño Sebastián

Yine jonibaon kankan tsekakanai

2

3

4

Min kirikain yoiwe.

Westiora nachite min kirikain awe itan wishawe.

Mibé axeaibo betan yoyo iwe itan tsinkixon yokabo kirikain 
wishakanwe.

a.	 ¿Jaweboki oinkanai yine jonibaon kankan tsekanoxon?

b.	 ¿Jaweki akanai yinebaon kankan tseka pekao?

ch.	¿Jaweshamanki nato wishakan yoiai?

e.	 ¿Jaweati wishamein iki nato kirika jan akatonin?

b

Jaskara jisábo Wetsaresibibo

Ja rabékeska axeya jonibora 
yoinabaon tekanaketian 
koirametai.

Shipibobaon yoa tsekamabi 
namabo ninkatai, ikaxbi 
Yinebaon oinai jawen  
jaskatai jawekibo.

¿Min shinanaki 
kikin jakon iki 

ja min yoyo aka 
wishá? ¿Jawe kopi?

¿Jaweati akarin ja 
ribojo wishá ikain?

Anan yoiai yoa rarebo betan tsekabo 
jato akinti jakon shinan ¿Min shinanaki 

jakon iki Anan shinan? ¿Jawe kopi?

Tee ati

66
a

c

b

Raonmetibo

Nato wishá yoyo axon yoiwe.
Non yosibo itan yoxabaon akatikanai meskó jiwi raobo jan 
isin benxoti akin, nato raobo bikanai niimeranoa jiwin pei, 
rabichi, bepon iamax jawen tapon, jabo bixon akanai meskó 
isinyabo raonkin jaton yora itan kaya jakomatanibo iketian. 
Nato raobaonra ake icha isinman ikai jonibo kishpimemakin. 
Neskaxon noa akina iki meskó isinbo itan jakonma isin chiteti 
ramatianbo.

Raonmeti yoiabomeranoaxra ea axeai1
1 Ribojobo oinwe itan mibé axeaibo betan yoyo iwe. Nato yokabo 

yoiboira mia itipanke.

a.	 ¿Jaweki ikamein iki nato ribojobo?

b.	 ¿Jaweboki akanai non rarebaon jato raonamabi itan raona 
pekao?

ch. ¿Jawe jiwiboki akanai rao akin?

e.	 ¿Jawekopiki ja bake nashimakanai?

2

3

Yokabo yoia min kirikain wishawe, ribojobo oinxon.

Min rarebobo yokawe jawe wetsa onan shinanboki onankana 
jaskaxon jato raonti. Min kirikain wishawe.

	 ¿Jawe akiki ikanai ainbobo nato ribojobo ikain?

	 ¿Jawe jawekibaonki akanai jiwi raobo anoxon?

2Yoyo anon awe

1 Wishá yoyo akamatianbi, ribojo itan wishakan jane oinwe, 
jainxon min kirikain wishawe yoka yoiabo.

2 Mibé axeaibo betan yoyo iwe nato yokabo ikainoax.

	 ¿Jaweki min onana jan raonmeti jiwiboki?

	 ¿Wetsatianboki min wishá yoyo aka iki jiwi rao akanaton isin 
benxokana?

Non jiwibaonra noa raonai

a.	 ¿Jaweki ikamein iki nato wishá? ¿Jawe kopi?

b.	 ¿Jawekeskataxki bianananai wishakan jane betan 
ribojo?

ch. ¿Jawekeska joi yoikanaki min merati shinanai?

e.	 ¿Jawe yoikaskin wishakanamein iki?

3 Nato wishá yoyo awe itan min reken yoia shinan ointa 
jaskaribirin ixon.

Non jiwibaonra noa benxoai

Shipibo jonibaonra rao jiwibo 
kikinbires jakon jaweki jan 
meskó isinbo benxoti itan 
bechitenti onankana iká iki. 
Ikaxbi ramatianbo, jabo kikin 
onsameran ikax keyoti itai 
koirantikoma. Ja kopira, non 
shinanai ishton jaskaxon 
rao jiwibo koiranti shinan 
axon wishati, jaskaaxon non 
jemamea jonibo raonti kopi.

Non yoiti atipanke, baritiabo winotain non oinai rao jiwibo 
rama yamatani ikax meratikoma; jakon jaweki jan jato raonti 
itan maroti iketian kikiankin benakanai non jemanxon. 
Wetsa jawekiribi iki, jakomatani jaweki jemamea jonibaon 
akai, jiwibo ichaira rerakin keyobainbireskin; jaskaakin 
akanai non niibo keyokin. 

Jakopira jakon iki joné jiwi xatekanaibo chiteti itan niimeran 
ika noa jayata jawekibo non onana iti, jaskaxon rao jiwibo 
koiranti kopi. 

Nato jakonma jawekibo jakoankin shinanbo axon ishton 
non chiteyamai, nato jan raometi jiwibora keyoti kai wetsa 
baritia joaibaon.

Jan aka: Onantima

4 Wishá yoyo aka pekao, wishá ikain merawe yoka yoiabo itan 
min kirikain wishawe.

5 Nachite awe itan min kirikain seneanwe, ¿jaweki ikarin nato 
wishá tsamabo “Rao jiwibo jan raonmeti”? wisha ikain.

a.	 Wisha ikain ¿Jaweki winoti itai rao jiwibo?

b.	 ¿Jawe kopishamamein non koirana iti jake rao jiwibo?

ch. ¿Tsonki wishai nato wishá? 

Wishá tsama Jaweki ika

Shipibo jonibaonra rao jiwibo 
kikinbires jakon jaweki jan 
meskó isinbo benxoti itan chiteti 
onana, onankana iká iki. Jabo 
kikin onsameran ikax keyoti itai 
koirantikoma.

Jan aka: ¿Jawe nokokaskin wishamein iki nato wishá?

Rao jiwibora 
kinkin 
onsameran iki.

Wishá 
tsama 1

Wishá 
tsama 2

Wishá 
tsama 3

Wishá 
tsama 4

Nato wishá min yoyo aka riki shinan 
ponté yoia wishá westiora joi yoiaki min 

shinanbiri jaki yoia kopi. 

Wetsatianra, jashaman 
yoia joi itinke wishá 

rekenain. Wetsatiankan ja 
jakishaman shinan itinke 

wishá keyotiain.

¿Jaweratorin 
jashaman yoikin 

wishá?

ITEM 44 INT COMUNICA 3RO PRIM SHIPIBO KONIBO.indd   53ITEM 44 INT COMUNICA 3RO PRIM SHIPIBO KONIBO.indd   53 25/09/2023   13:31:3325/09/2023   13:31:33



54

6

7

Mibé axeaibo betan yoyo iwe itan tsinkixon yokabo yoiwe.

Noa axeabo shinanon ikanwe.

¿Jawe jawekimein 
winoti atipanke 

jiwibo aresbireskin 
xatekin non niibo 

keyoa?

¿Jawekeskaxomein 
non koiranti 

atipanke ja rao 
jiwibo?

¿Jawe jakonboyamein iki rao 
jiwibo? Oinon yoita.

a.	 ¿Atibires iamax atikomachaki ika min teebo aka? ¿Jawe kopi?

b.	 ¿Jawe atikomaboki min nokoa? ¿Jawekeskaxonki min benxoa?

Yoyo awe itan min kirikain wishawe yokabo yoia:

Jawe jakoma jaweki winotaboki 
min jeman ja, yoiwe itan 

jaskaaxon benxoati yoiwe. Min 
kirikain wishawe.

3Wetsa joniboki iká yoyo anon awé

1 Wetsa jonibaon rao akai onanoxon yoyo anon iwe.

Ja moatianbi rao riki 
basibires itan jakoinra jaweki 
ashaninkabaon yoia jaweki. 
Jabaonra meskokeska jiwibo 
rao akanai jaskaaxon isinbo 
raonti kopi, ja kopira jakon 
jaweki iki nii koiranti. Jakopi riki 
kikin jakon niibo koiranti.

Ja riki jakon jaweki non yora koiranti, jatibi jemabaon 
raonmeti xobo ochoma yamaketian.

Asháninka jonibaon mainra jake icha raobo,  jabo iki rimón, 
isin tapon, kepishiri, cañagre, maraba, pionis, amasisa, 
boains, natobo akanai raoakin kikinbires jakon oinkana 
jatibiainxon. 

Natobaon akai koshiakin itan jishtiakin non axé jawekibo 
itan non mai koshiakin jatibi niibo non koiranainko.

Nato jatibi non yoia jawekiain, jishtiai kikin jakoinra 
jaweki non raobiribi wetsa join aka jan raometi jiwibo, jain 
benxokake non moatian onan shinanbo jaskaakin non 
raonbiribi  isinbo raonti, ja iki kikin jakon jatibi jonibaona. 
Jaskarain non koiranti jake noa raonmeresti kopi.

Jan aka: Cledia Magaly Simón Mejía

Non moatianbi raonra, noa jati nete meniai

2

3

4

5

Min kirikain yokabo yoiwe.

Ribojanwe asháninka jonibaon jan isinbo raonai rao jiwi.

Ribojo oinxon min kirikain wishawe, ¿jawe kopiki kikin jakon 
iki asháninka jonibo rao jiwibaon raometi jenetima?

Mibé axeaibo betan yoyo iwe itan yokabo yoiwe.

b

a.	 ¿Jaweki non yoiti atipana asháninka jonibaon moatianbi raobo?

b.	 ¿Jawekishamanki yoyo ikai nato wishámeran?

ch. ¿Jan akatonin, jawe kopi wishamein iki nato wishá?

a.	 ¿Min jemanxonki, isinaibo poaribikanai asháninka jonibaon akai 
keskakin? Yoita.

b.	 ¿Jawe jaskakin isinbo raontiboki moa keyoti itai min jemanko?

ch. ¿Min jisáki jakon iki jaskaaxon rao jiwibo koiranti itan rao ati? 
¿Jawe kopi?

Mapó ati
Tee ati

77
a

c

b

Wishá yoyo axon yoiwe.

Xontakobo mapó ati onamakin, yoxanbo iki jan jato raonai 
rao peibaon itan yawish mentsisan mekeain mexeyoai itan 
mewex mewex akai. Onanti jake jaskaakin mapó meinti, ja 
iki mekeman ati; ja kopi yoxaman koiranxon amati jake ja 
xontako, seneain kaman, ja pekao yoxaman oinxonai jakoankin 
meinarin ixon moa peoti kopi, maxkoshoko kenchabopari akai.

Mapó ati yoiabomeranoaxra ea axeai1
1 Ribojobo ointana mibé axeaibo betan yoyo iwe. Nato yokabo 

yoiboira mia itipanke.

2

3

Ribojobo oinxon, min kirikain yokabo yoiwe.

Jato yokawe jawe jawekiboki akanai mapó anoxon min jeman 
ika jonibaon. Min kirikain wishawe.

a.	 ¿Jaweshamanki noa yoiai nato ribojobaon?

b.	¿Ja non ribojoain oina, jaweranoaki mapó bikanai?

ch. ¿Jaweboki jonibaon akai mapó biamatian itan bia pekao?

e.	 ¿Jaweki winoti iki mapó bixon pein kawayama?

	 ¿Nato ribojobo ikain jawe akimein ikanai ainbobo? 

	 ¿Jawe jawekininboki mapó ati iki?

	 ¿Tsoaboki ikai mapó atinko?

ITEM 44 INT COMUNICA 3RO PRIM SHIPIBO KONIBO.indd   58ITEM 44 INT COMUNICA 3RO PRIM SHIPIBO KONIBO.indd   58 25/09/2023   13:31:3825/09/2023   13:31:38



59

2Yoyo anon awe

1

2

Wishá yoyo akamabi, ribojo itan wishakan jane oinwe, jainxon 
yokabo min kirikain yoiwe.

Mibé axeaibo betan yoyo iwe nato yokabo ikainoax.

	 ¿Jawekeskaki ika ja min yoyo aka wishá? 

	 ¿Jawe jawekiboki min oinkasti jakoinra ika?

Mapó atiki oribo onanon ikanwe

a.	 ¿Jawemein nato wishakan noa yoiai?

b.	 ¿Jawe kopiki min jaskara shinanai? Rabé min 
shinana wishawe. 

ch. Nato ribojo ikain. ¿Min oinaki jawe joibo non 
nokoi kai?

Mapó ati beboankin onanon akanwe

Wetsa nete, Pekon Sani jawen anibo 
betan mapó benai bokana iki.

Moa mapó xobon boxon, Sanken 
Jisben mapó ati onan shinanbo yoiai 

jawen bake ainbobo...

Mapó bia moa botires iketian...

Moa mapó aka metsaira itan 
peneirabo iketian...

¡Oinwe Pekon 
Sani, mapóra 

en merake! ¡Pei 
bewe!

¡Yomoxonin 
raskiti shinan 
benoyamawe!

¡Moa riki bake! 
Jatibi mapóra 

en kawake.

Tita, alcalde 
mapó boxonti 

riki.

¡ikonrake! 
¡nenora icha en 
merake, nenké 
itan pextinbo!

Ikonrake tita, 
ayamabira 

penéma iti iki.

¡Jaskara!  
Moa kati riki 

bari jikiamabi.

¡Jaskati riki! 
Abanon jawen 

oficinain 
yasankin.

Mapó atiki oribo onanon ikanwe

3 Rama, nato wishá yoyo awe.

Wetsa netera, Pekon Sani jawen anibo 
betan mapó benai bokana iki.

Moa mapó xobon boxon, Sanken 
Jisben mapó ati onan shinanbo yoiai 

jawen bake ainbobo...

Mapó bia moa botires iketian...

Moa mapó aka metsaira itan 
peneirabo iketian...

¡Oinwe Pekon 
Sani, mapóra 

en merake! ¡Pei 
bewe!

¡Yomoxonin 
raskiti shinan 
benoyamawe!

¡Moa riki bake! 
Jatibi mapóra 

en kawake.

Tita, alcalde 
mapó boxonti 

riki.

¡ikonrake! 
¡nenora icha en 
merake, nenké 
itan pextinbo!

Ikonrake tita, 
ayamabira 

penéma iti iki.

¡Jaskara!  
Moa kati riki 

bari jikiamabi.

¡Jaskati riki! 
Abanon jawen 

oficinain 
yasankin.

4

5

6

Yoyo aka pekao, wishakan yoiaimeranxon jaskara kopi winotai 
joi itan jaskara winota shinanxon nokowe jaskaaxon min 
kirikain wishawe.

Min kirikain nachite awe itan jain atinko, jan winomai joi itan 
winota joibo seneanwe. 

Rama min jato yoiti jake nato wishá ikainoa min shinanai nato 
yokabo yoixon.

¿Jaweki winoti atipana 
yomoxonin sikayama ja mapó 

akabo?

Jaskara kopi joinra, jawekopiki 
jaweki winotai ixon yoia jatian 
jaskara winota riki moa jaskara 

winotai yoiai.

Jaskara kopi Jaskara baneta iamax winota

Mapóra kawama iki. Mapóra chorish itan toxata 
nokoke.

Sanken Jisbera shinanbenoke 
yomoxonin sikati.

Alcaldeninra jatibi mapó 
marokin jato bixonke.

¿Jaweratomein iki nato wishá jain nokokasai?

¿Jawe kopimein 
kikin jakon iki 

mapó metsaakin 
ati?

Nato yoka yoinoxonra min ati jake:

1.	 Winoni ribojoya jawekibo oinribikin.

2.	 Jawekeskarainoax jaskara winotarin 
ixon onankin.

3.	 Jakoinra winota nokoti.

7

8

Mibé axeaibo betan yoyo iwe itan tsinkixon nato yokabo 
yoikanwe.

Mia axeaboki shinamewe.

Min kirikain nato yokabo yoiwe:

a.	 Yoyo aka pekao ja min tee akabo topontinin joyonkin wishawe.

b.	¿Jawe jawekiboki atikoma ika?

ch. ¿Rabé jaskaakin jakoankin jaweki ati shinan yoiwe?

¿Jawe kopi akanamein 
iki ribojo itan wishá nato 
Winoni ribojoya ikain?

¿Jawe kopiki kikin jakon iki 
Winoni ribojoya yoyo ati?

Westiora Winoni ribojoya 
jaskaakin mapó atiki 
yoiwe. Min kirikain 

wishawe.

3
1 Wetsa jonibaon mapobo onanoxonra non yoyo akai.

Aimara jonibora jake sokota provincia ikain 
Puno mainko itan jaweti distrito ochó ikabo, 

jaskaribi ikanai Moquegua itan Tacna mainko.

Wetsa joniboki iká yoyo anon awé

Aimara onan jonibaon mapó akaronki ikatiai westiora jaweki 
ati shinanxon, ja jaskakayakin akanai iká iki kimishakeska 
sikaya kenpo (kimishakeska sikaya bari jikiaiori ponteta).

Ja huaco akanabo iká iki rachobo, wain teetai jonibaon aka. 
Ikaxbi nato jonibo ikatiai ikonbires joxo korikinin teeti onanbo, 
jan meskó metsa jawekibo akatikanai.

Aimara jonibaon mapó akatonin jishtiai mapó akai benbobo 
itan ainbobo jan jatibitian teekanai jawekibo. Non yoiti 
atipanke kenpobo, jarrabo, té xanaati itan vajillabo, jabo iki 
yoinashokoboya, ishmin, ino, llama ribojo perakayabo jaton 
axemeran jaskara iketian akanabo manan jonibo ixon.

Aimara jonibaon mapó akai

2 Min kirikain yoiwe.

a.	 Mibé axeaibo betan tsinkiwe itan min kirikain nato yokabo 
yoiwe:

b.	 Min kirikain wishawe, jaskarainoax jaskara jaweki pikotai.

¿Jawe kopiki min oina 
aimara jonibo joxo korikinin 
teeti onainrabo ikatikanai?

¿Jawe kopiki ja huacobo 
wainkonia Aimarabaon aka 

jakomatani ikatiai?

Wain teetai jonibaon huaco aka riki...

Aimara jonibaon mapó akatoninra yoiai jaskara manan 
jonibaon jati nete...

Aimara jonibora ikatiai joxo korikinin teeti onainrabo...

b

Mibé axeaibo betan 
yoyo iwe jawe kopiki 
kikin jakon iki, ja min 

yoyo aka.

Tee ati

88
a

c

b

Wishá yoyo axon yoiwe.
Non jemamea bake maxkobo itan ranonbo riki manxaman 
kawatinin raomeyabo, mechabo iti kopi. Jan jato raonai riki 
jawen yosi, jara ikai weniti yamekirishaman kachiokea jan raonti 
jiwi taxobo bii. Ja jiwi poyan xatekin akai yokabokin jawen baba 
ranon akinti yoikin kikin mecha itiakin jatibi yoinabaon pataxti, 
noiya iti kopi itan ja merax yoinabo ochotima kopi, jainxonribi 
yokatai namamati jaskaxon yoina atibo onanmati.

Yoina ati itan yobin ati

Yoina ati itan yobin biti yoiabomeranoax 
ea axeai1

1 Ribojobo oinwe itan mibé axeaibo betan yoyo iwe. Nato 
yokabo yoiboira mia itipanke.

2

3

Min kirikain wishawe yoka yoiabo, ja ribojo oinxon.

Min rarebo yokawe jawenribiki yoinabo bikanti atipankana 
ixon itan min kirikain ribojanwe.

a.	 ¿Jawe teebo min jemanko akanaiki ikarin nato ribojobo?

b.	 ¿Kimisha ribojo ikainxonki, jawe min yoiti atipana 
namiakanaiki?

ch. ¿Ribojonin yoiakeska, jaskati winoti iikaina jakoankin 
yoiwe?

e.	 ¿Tsoabaon itan jaweskaxonki namiakanai itan nii meramea 
yobinbo bikanai?

	 ¿Jawe akiki ikanai jonibo nato ribojoain? 

	 ¿Yoinabo retenoxonki jawe jawekibaon akanai?

	 ¿Jawekeskara jisárin jainoa yoinabo retekanai?

	 ¿Yobinbo niimeranoa binoxonki jawe jawekininbo bikanai?

2Yoyo anon awe

1 Wishá yoyo akamabi, oinwe jawekeskara jisarin nato wishá.

2 Mibé axeaibo betan yoyo iwe nato yokabo merainoax.
	 ¿Jawekeska jisá wisharin?

	 ¿Wetsatianboki min yoyo aka iki iamax min wishá iki 
neskara jisá wishaboribi?

Namiai moa katires

a.	 ¿Jaweki ikamein iki nato wishá?

b.	 ¿Jawekopiki min shinanai jaskara? Kimisha min 
shinana wishawe.

ch. Ribojonin yoia ¿min shinanaki jawe joibo min 
merai kai?

Redactar

Recibidos

Destacados

Pospuestos

Importantes

Enviados

Más

Nueva reunión

Unirte a una reunión

Juaan

Borradores

Categorías

Miarin Soi Bita: 

¿Miaki jawekeskatani iki? jakontani mia 
ipain riki. Miapari yoibanon, bakish nete 
winoibatatoninra aibake noa yoxaman manxan 
kawati kinamakin mecha inon ixon. Nato raora 
aibake yoxaman jiwi poyan wexaxon ichatama 
onpaxya rabeakin bos atanan potsikin ja jene 
noa xeamakin, ama pekao noa yoibake samati, 
atima jawekibo pitima, jaskakin noa yoxaman 
yoibake.  Moara noa westiora simana winoke, 
jatian yoxaman yokatai jaweki non namata 
ixon.  Enra yoike ea namameran pia menikana, 
jatian ea yoxaman yoike aniax ea kikin mecha 
iki kai. Atikomara iki sama seneanti ikaxbi en 
seneanke.

Enra mia noike chanshoko, 

Mibé raenanai Nima.

Namiai moa katires

3 Rama, nato wishá yoyo awe.

Redactar

Recibidos

Destacados

Pospuestos

Importantes

Enviados

Más

Nueva reunión

Unirte a una reunión

Juaan

Borradores

Categorías

Miarin Soi Bita: 

¿Miaki jawekeskatani iki? jakontani mia 
ipain riki. Miapari yoibanon, bakish nete 
winoibatatoninra aibake noa yoxaman 
manxaman kawati kinamakin mecha inon ixon. 
Nato raora aibake yoxaman jiwi poyan wexaxon 
ichatama onpaxya rabeakin bos atanan potsikin 
ja jene noa xeamakin, ama pekao noa yoibake 
samati, atima jawekibo pitima, jaskakin noa 
yoxaman yoibake.  Moara noa westiora simana 
winoke, jatian yoxaman yokatai jaweki non 
namata ixon.  Enra yoike ea namameran pia 
menikana, jatian ea yoxaman yoike aniax ea 
kikin mecha iki kai. Atikomara iki sama seneanti 
ikaxbi en seneanke.

Enra mia noike chanshoko, 

Mibé raenanai Nima.

Namiai moa katires
soi.bita@gmail.com

ITEM 44 INT COMUNICA 3RO PRIM SHIPIBO KONIBO.indd   68ITEM 44 INT COMUNICA 3RO PRIM SHIPIBO KONIBO.indd   68 25/09/2023   13:31:4825/09/2023   13:31:48



69

4

5

6

Wishá yoyo aka pekao, yokabo yoiwe.

Yokabo yoyo awe, jakiribi yoyo awe nato wishá itan tawishwe joi 
yoiabo yokabo yoiti kopi. Wishawe min kirikain yoka yoiabo.

Ramara min jato yoiti jake jawe nokokasirin nato wishá, yoka 
yoibokin awe.

a.	 ¿Tsoa bomarin nato wishá?

b.	 ¿Jawe kopi wishamein iki nato Email?

ch. ¿Jawe imenyai Soi Bita jabé raenanaitonin joi bomaa?

¿Raonmeta jaweti nete pekaoki Niman wishai jabé raenanai?

¿Jawe kopiki, ja raonmeta, Niman yoiai Soi Bita?

¿Jawe kopiki Niman jakonshaman shinanai raomexon?

Shinanwe, ja wishakan nokokasai riki jawe wishákan atirin ixon 
onankin.

Minra moa onanke jawe 
wishárin nato ixon. Shinan 

yoiti wisha ikaxra, jan 
noa yoikasai iki westiora 
jawekiki noa ninkamai.

¿Jaweratorin 
jashaman yoikin 

wishá?

7

8

Mibé axeaibo betan yoyo iwe itan min kirikain wishawe yoka 
yoiabo. 

Mia axeaboki shinanmewe.

Yoyo awe itan nato yokabo min kirikain yoiwe:

a.	 ¿Jawekeska imakaskin manxaman kawatinin jato raonarin?

b.	 ¿Jaweboki Niman Soi Bita yoiai?

ch. ¿Jakonmein iki bakebo raonti mecha inon ixon? ¿Jawe kopi?

a.	 ¿Jaweki min aka kikin akinshaman wishá yoyo axon 
ninkanoxon?

b.	 ¿Jawekeskara joibaonki jaskara nokokasai mia nokoma ja 
wishákan?

ch. ¿Jawekeskaxonmein noa axeaibo non jakoanti iki?

Min kirikain wishawe jaskakin 
yoinabo retekatikanai mibé 

rainanai iamax min rarebobo 
yoikin Emailain wishaxon.

ITEM 44 INT COMUNICA 3RO PRIM SHIPIBO KONIBO.indd   70ITEM 44 INT COMUNICA 3RO PRIM SHIPIBO KONIBO.indd   70 25/09/2023   13:31:4925/09/2023   13:31:49



71

3
1 Awajún jonibaon yoinabo retekanai onanoxon wishá yoyo 

anon akanwe.

Awajún jonibora jake Amazonas mai ikain.

Wetsa joniboki iká yoyo anon awé

Awajún jonibaon teebo akai 
jaweki riki yoinabo namiati.

Jaton jeman mecha jonibo 
jati kopira awajún jonibaon, 
bakebo itan yosibo raonkanai. 
Westiora yosi jonin moa 
yomerai kaxonbi beyamaitian 
jawen anibaon akai raonkin. Nato jan raomekanai riki nii 
boains pei, ja  akanai kobiankin tson yoa ayosma kentikan, 
moa kobinketian akanai ja joni  rapoakin; jaskama pekao 
ja pei jenenbi akanai ponchokimakin iamax pein ponxki 
imakin, jaskati raonmeta pekao akanai yoikin samati kimisha 
nete, xobon tantitima itan jawen awin betan oxatima.

Sama seneanka pekao, kati jake niimeran yoina namiaki, 
ja reken yoina pikotoshiketian retexon pítima iki, sama 
xatenaketian .

Jan wisha: Delicia Linares

Awajún jonibo mecha inox raonmetai

¿Jawe jawekibomein min ati iki jonibo 
chanixon yoinoxon jakoankin yoinabo 
yomerati jemamea jonibaon namiakin 

keyorestima kopi?

¿Jawekeska oinxonki akanai 
yosi jonibo raonkin?

¿Jaweatiki correo ikain joibo 
non bomai?

3

4

Min kirikain wishawe yoka yoiyabo.

Mibé axeaibo betan yoyo iwe itan tsinkixon min kirikain 
wishawe yoka yoiabo.

¿Tsoabo wishaxonkanarin nato wishá?

¿Awajún jonibaonki jawe ati iki mecha inoxon?

¿Jawe kopi wishakanarin nato wishá?

Non kenébo

CARTA DEMOCRÁTICA INTERAMERICANA 

La ciudadana y el ciudadano
que queremos

Propicia la vida
en democracia 

comprendiendo los 
procesos históricos

y sociales. 

Se reconoce como 
persona valiosa y se 

identifica con su 
cultura en diferentes 

contextos.

Desarrolla procesos
autónomos de aprendizaje.

Gestiona 
proyectos de 
manera ética.

Comprende y 
aprecia la dimensión 
espiritual y religiosa.

Interpreta la 
realidad y toma 
decisiones con 
conocimientos 
matemáticos.

Se comunica en su 
lengua materna, 

en castellano como 
segunda lengua y 

en inglés como 
lengua extranjera.

Practica una vida 
activa y saludable.

Indaga y comprende 
el mundo natural y 
artificial utilizando 

conocimientos 
científicos en diálogo 
con saberes locales.

Aprecia manifestaciones 
artístico-culturales y crea 

proyectos de arte.

Aprovecha 
responsablemente 

las tecnologías.

Perfil de
egreso

El 22 de julio de 2002, los representantes de las 

organizaciones políticas, religiosas, del Gobierno 

y de la sociedad civil firmaron el compromiso 

de trabajar, todos, para conseguir el bienestar y 

desarrollo del país. Este compromiso es el Acuerdo 

Nacional. 

El Acuerdo persigue cuatro objetivos 

fundamentales. Para alcanzarlos, todos los 

peruanos de buena voluntad tenemos, desde el 

lugar que ocupemos o el rol que desempeñemos, 

el deber y la responsabilidad de decidir, ejecutar, 

vigilar o defender los compromisos asumidos. 

Estos son tan importantes que serán respetados 

como políticas permanentes para el futuro. 

Por esta razón, como niños, niñas, adolescentes o 

adultos, ya sea como estudiantes o trabajadores, 

debemos promover y fortalecer acciones que 

garanticen el cumplimiento de esos cuatro 

objetivos que son los siguientes:

1. Democracia y Estado de Derecho
La justicia, la paz y el desarrollo que necesitamos 

los peruanos sólo se pueden dar si conseguimos 

una verdadera democracia. El compromiso del 

Acuerdo Nacional es garantizar una sociedad 

en la que los derechos son respetados y los 

ciudadanos viven seguros y expresan con 

libertad sus opiniones a partir del diálogo abierto 

y enriquecedor; decidiendo lo mejor para el país.

2. Equidad y Justicia Social
Para poder construir nuestra democracia, es 

necesario que cada una de las personas que 

conformamos esta sociedad, nos sintamos parte 

de ella. Con este fin, el Acuerdo promoverá el 

acceso a las oportunidades económicas, sociales, 

culturales y políticas. Todos los peruanos tenemos 

derecho a un empleo digno, a una educación de 

calidad, a una salud integral, a un lugar para vivir. 

Así, alcanzaremos el desarrollo pleno.

3. Competitividad del País
Para afianzar la economía, el Acuerdo 

se compromete a fomentar el espíritu de 

competitividad en las empresas, es decir, 

mejorar la calidad de los productos y servicios, 

asegurar el acceso a la formalización de las 

pequeñas empresas y sumar esfuerzos para 

fomentar la colocación de nuestros productos 

en los mercados internacionales.

4. Estado Eficiente, Transparente y 
Descentralizado
Es de vital importancia que el Estado cumpla 

con sus obligaciones de manera eficiente y 

transparente para ponerse al servicio de todos 

los peruanos. El Acuerdo se compromete a 

modernizar la administración pública, desarrollar 

instrumentos que eliminen la corrupción o     el uso 

indebido del poder. Asimismo, descentralizar el 

poder y la economía para asegurar que el Estado 

sirva a todos los peruanos sin excepción. Mediante 

el Acuerdo Nacional nos comprometemos a 

desarrollar maneras de controlar el cumplimiento 

de estas políticas de Estado, a brindar apoyo 

y difundir constantemente sus acciones a la 

sociedad en general.

El 10 de diciembre de 1948, la Asamblea General de las Naciones Unidas aprobó y proclamó
la Declaración Universal de Derechos Humanos, cuyos artículos figuran a continuación:

DISTRIBUIDO GRATUITAMENTE POR EL MINISTERIO DE EDUCACIÓN
PROHIBIDA SU VENTA

CORO
Somos libres, seámoslo siempre
y antes niegue sus luces el Sol,
que faltemos al voto solemne
que la Patria al Eterno elevó.

Himno Nacional Escudo NacionalBandera Nacional

SÍMBOLOS DE LA PATRIA

Declaración Universal de los Derechos Humanos

33KorobawaKorobawa
Ninkakananti

Texto de Comunicación 3° Primaria

